
У.І.Мажораў А.М.Шляхтава 

Н.І.Рамашкевіч 

А.М.Яцкова 

Н.А.Ярмаш 

 лістапада 2009 года адбылося чарговае 
паседжанне выканкама Брылёўскага се-

льскага Савета дэпутатаў. Асноўнае пытанне 
павесткі дня - “Аб стане культурнага абслугоў-
вання на тэрыторыі Брылёўскага сельсавета”. 
     Старшыня выканкама Уладзімір Ільіч Мажо-
раў сказаў, што пытанні культурна-масавай ра-
боты з’яўляюцца вельмі важнымі, таму што ад 
іх якаснага вырашэння залежыць гарманічнае 
развіццё асобы чалавека і ўзровень жыцця 
грамадства. 
    Дырэктар Брылёўскага сельскага Дома куль-
туры Мікалай Адамавіч Яцкоў адзначыў, што 

ўся работа Дома культуры бу-
дуецца на падставе зацьвер-
джаных дзяржаўных праграм і 
скіравана на забяспячэнне ку-
льтурных запатрабаванняў роз-
ных катэгорый насельніцтва. 
Усе жадаючыя займаюцца ў 
гуртках мастацкай самадзейна-
сці, праводзяцца рознастайныя 
мерапрыемствы. Асаблівая 
ўвага надаецца працы з дзець-
мі і падлеткамі, бо яны павінны 

атрымаць добрыя духоўныя падмуркі 
перад тым, як увойдуць у дарослае 
жыццё. Вынікам такой мэтанакірава-
най працы з’яўляецца практычная ад-
сутнасць падлеткавай злачыннасці ў 
зоне абслугоўвання Дома культуры. 
     Вялікая ўвага надаецца працы з 
ветэранамі, інвалідамі і адзінокімі жы-
харамі. Рэгулярна робяцца выезды 
“Поезда “Забота” ў аддаленыя вёскі, 
вядзецца і індывідуальная работа. 
     Адной з дзейсных форм культурна-

масавай работы з’яўляецца выпуск мясцовага выдання 
“Брылеўскі летапіс”, на старонках якога вясковае жыццё 
знаходзіць сваё адлюстраванне. 
     Вялікай праблемай для нашай дзейнасці з’яўляюцца 
так званыя платныя паслугі, планаванне і патрабаванні 
безумоўнага выканання якіх паступова разбурае куль-
турныя і ідэялагічныя складальнікі ўсёй сістэмы куль-
турна-асветніцкай работы. Гэта ўсё пачынае нагадваць 
спланаваную стратэгію на адлучэнне людзей ад куль-
туры і духоўнасці.  І не вельмі зразумела, чаму гэтае 
натуральнае шкодніцтва працягваецца і паступова зву-
жае культурную прастору нашага грамадства. 
     Свае меркаванні выказалі дэпутаты А.М.Шляхтава, 
Н.А.Ярмаш і А.М.Яцкова. 
     Па абмеркаванаму пытанню было прынята рашэнне. 
     Былі разгледжаны таксама іншыя пытанні. 

  лістапада  2009  г.  у  Бры-   
 лёўскім  сельскім Доме ку- 
 льтуры  адбыўся  канцэрт 

мастацкай самадзейнасці, прысве-
чаны прафесійнаму святу работні-
каў сельскай гаспадаркі. 
     З вітальным словам да прысут- 
ных звярнуўся  старшыня выкан-
кама  Брылёўскага  сельскага Са- 
вета   дэпутатаў   Уладзімір  Ільіч 
Мажораў. 
    Беларускія народныя песні пра- 
гучалі  ў выкананні ансамбля “За-
раначка”.    Гета  першае  выступ- 
ленне ансамбля  ў  новым складзе,   
у які ўвайшлі Яна Какоўка, Дар’я 
Саўчына, Ганна Гулакова і Кары- 
на Бірукова.  У гэтым жы складзе 
праз   некаторы  час  юныя  выка- 
наўцы паказалі  гледачам  і  новы 
эстрадны танец. 
     Юлія Ярмаш, Настасся Саўчы- 
на  і Аліна Карнеева маюць сталы 
вопыт  выступленняў  на  сцэне  і, 
як заўсёды,  парадавалі сваім май- 
стэрствам. Яны спявалі і сольна, і 
дуэтам і трыо,  а таксама паказалі 
новыя  харэаграфічныя   знаходкі 
ў  сваім  эстрадным  танцы. 
     Вядомая на Магілёўшчыне спя-
вачка,   выхаванка  нашага  Дома 
культуры Крысціна Ляутка  з  вя- 
лікім  пачуццём   і   майстэрствам 
выканала дзве песні. 
     Яна Какоўка  і  Карына Біруко- 
ва прачыталі вершы. А удзельнікі 
тэатральнага  гуртка Віталь Пша- 
нічны,  Андрэй  Мяш- 
коў  і Аліна Карнеева 
паказалі    жыццёвую 
замалёўку “Суседзі”. 
     Песні  Мікалая Яц-
кова прагучалі  ў  вы-
кананні аўтара  і Алы 
Яцковай. 
    І  пасля кожнага ну- 
мара канцэртнай пра- 
грамы гучалі аплады- 
сменты ўдзячных гле- 
дачоў...                  Ю.Я. 

У.І.Мажораў 

К.Ляутка 

Ю.Ярмаш  і  Н.Саўчына 

А.Яцкова  і  М,Яцкоў 

Ансамбль «Зараначка» 

Ю.Ярмаш, А.Карнеева і Н.Саўчына 

Гледачы 

Эстрадныя танцы 

Сцэна з сямейнага жыцця.   
Удзельнікі  В.Пшанічны, А.Мяшкоў  і  А.Карнеева 

ажар, які адбыўся 14 лістапада 2009 
года ў доме Валянціны Васільеўны 

Смаляковай па вуліцы Лясной у Брылях, 
нарабіў шмат чаго. Па-першае, загінуў Мі-
хаіл Палтарацкі, які жыў у той хаце. Па-
другое, пенсіянерка Ганна Іпалітаўна Бу-
катнёва, убачыўшы ад свайго дома на ву-
ліцы Кастрычніцкай тое зарыва, перахва-
лявалася, успомніўшы, як гарэла не так 
даўно і яе хата, трапіла з сардэчным пры-
ступам у рэанімацыю, дзе праз суткі і па-
мёрла.  І, па-трэцяе, неадольнай перашко-
дай на шляху пажарных машын паўстала 
разбітая ўшчэнт дарога на Падлессе. І 
вось на гэтай акалічнасці нам трэба зараз 
спыніцца. 
     Дарога тая ўжо даўно з’яўляецца галаў-
ным болем і для жыхароў Падлесся, і для 
кіраўніцтва сельсавета.  Па вясне і восен- 

 
ню там праехаць праблематычна,  а зімой снежныя заносы 
практычна адразаюць мясцовых жыхароў ад астатняй цыві-
лізацыі.  Святлана Васільеўна Рыбянкова, якая там дагля-
дае маці, можа распавесці, якія нервы і намаганні патрабу-
юцца, каб дастукацца да адказных асоб у тыя дні, калі даро-
га перастае працаваць.  Параўнальна нядаўна, 29 верасня, у 
госці да жыхароў Падлесся прыязджала прадстаўнічая дэ-
легацыя раённага і мясцовага начальства ў складзе “Поезда 
“Забота”, і падчас размовы пенсіянерка Г.М.Селюкова ска-
зала аб дрэнным стане дарогі. Трэба дадаць, што з моманту 
з’яўлення ў Брылях камандзіраваных “леснікоў” дарожная 
праблема абвастрылася вельмі значна. Бо трактары і леса-
возы, якія там штодзённа ездзілі, “дабілі” ўсё тое, што неяк 
яшчэ трымалася. 
     І калі палыхнуў дом на Лясной, то атрымалася так, што 
пажарныя машыны прымчаліся своечасова, але...  Давай-

вайце зараз 
дадзім сло-
ва непасрэ-
дным свед-
кам тых тра-
гічных па-
дзей.     
       

А Ганна Міхайлаўна Селюкова 
на гэта звяртала ўвагу.... 

(“Брылеўскі летапіс” № 28, 2009 г.) 

Памятнае фота:   Ірына і Міхаіл Палтарацкія   
разам  з  Валянцінай Васільеўнай Смаляковай. 

Тое, што засталося ад хаты... 

Дарога на Падлессе 

    Яфім Міхайлавіч АРЦЮШКОЎ, жыхар вуліцы Лясная: 
    --  Калі загарэлася хата Смаляковых, то вельмі хутка  ад вуліцы     
    Першамайскай паказаліся пажарныя машыны. Яны звярнулі ад    
    току і паехалі па дарозе ў наш бок.  А агонь, між тым,  быў яшчэ   
    не вельмі вялікі.  Дык вось.   Ехалі тыя машыны, і першая з іх з 
    усяго   размаху   і  на  хут-

касці заехала ў дарожную гразюку, --  там  жа ўсё кругом разбіта ле-
савозамі, ні праехаць, ні прайсці...     Ну  і  засела  тая “пажарка” ве-
льмі добра -- з усімі сваімі вядучымі мастамі.  Гэта ж спецыяльныя 
машыны,  у іх вельмі добрая праходнасць.   Але вось, бач ты, --  не 
змагла пераехаць нашых гразяў...    Ну,  другая  машына  пачала ця-
гаць тую, засеўшую, туды-сюды.  А час бяжыць  і  пажар разгараец-
ца...  Потым пад’ехалі яшчэ машыны, неяк выцягнулі тую гаротную, 
прыехалі да пажарышча, а там ужо палова хаты згарэла.  Паспелі б 
раней, можа б  Мішу Палтарацкага і выратавалі...   

 
  Ніна Сідараўна ЯЎСЕЕВА,  жыхарка вуліцы Школьная: 
  --  У Мішы там загарэлася з пярэдняй хаты. Там стаяла койка, і, відаць, ён курыў  і    
  кінуў акурак непатушаны.   А потым яшчэ выйшаў  і  размаўляў з суседкай,  Лідай    
  Масквічовай, --  аб тым, што ў яго дзень нараджэння, столькі і столькі гадоў споў-   
  нілася.   А Ліда паглядзела  ў  бок ягонага дома  і кажа:  “А што гэта ў цябе за дым  
  ідзе?” Міша адмахнуўся:  “А, гэта папіроса”...   І  як  магла  адна  папіроса  так  ды- 
  міць?..   Яшчэ спытала  ў  яго,  ці будзешь тут начаваць, --  ён адказаў,  што будзе.        
  І  на  гэтым  разышліся.   І  толькі Ліда лягла спаць,  як пачула,  што шыфер пачаў  
  страляць --  хата суседская загарэлася.  Тут ужо і я адсюль ўбачыла, пачала тэле-  
 фанаваць у пажарную, а мне адказалі, што ім ужо паведамілі і машыны выехалі.  

А як прыехалі так і забуксавалі на той дарозе. Нічога не змаглі зрабіць і прыбеглі за дапамогай да леснікоў 
у школу, -- тыя як раз прыехалі з работы. Ну, вядома ж, дапамагчы ў такім выпадку трэба абавязкова. 
Хлопцы тыя выскачылі, адчапілі лесавоз ад прычэпа, пад’ехалі да пажарных машын і павыцягвалі з гразі 
тых, хто там засеў. Потым пажарныя паехалі іншым шляхам -- ля школы, потым ля маёй сядзібы, па 
вуліцы Школьнай і да пажару таго... Я пабегла, паглядзела, як тушылі, але ўжо прыезду міліцыі не 
дачакалася. А назаўтра там знайшлі тое, што засталося ад Мішы Палтарацкага...  Ён, відаць, убачыў, што 
гарыць, ускочыў у хату за вядром, але ж быў выпіўшы -- хватануў дыму, страціў прытомнасць і паваліўся.   
І ляжаў вось так ля акна...  Гэта яшчэ добра, што не было ветру  --  так бы і Лідзіна хата занялася б, яна ж 
вунь недалёка...  

 
 ось  і  даведаліся мы пра трагічныя акалічнасці гэтай  даволі  цьмянай гісторыі.   І  будзем  спадзя-   
 вацца, што бездапаможнасць пажарных у гэтым асобным выпадку, будзе мець пэўныя станоўчыя 

наступствы.  Таму што немагчыма, каб служба ратавання ў выпадку надзвычайных становішчаў, сама тра-
пляла ў надзвычайнае і безвыходнае становішча. 
     А мы выказваем шчырыя спачуванні родным і блізкім Міхаіла Палтарацкага, у жыцці якога, на жаль,  
апошнюю кропку паставіў непатушаны цыгарэтны акурак. 

                                                                                                                               Мікола ЯЦКОЎ.  
 

 

            раз   дзесяць     
          дзён пасля 
ўзгаданых падзей, 
25 лістапада, на 
сумнавядомай да-
розе з’явілася ма-
гутная будаўнічая 
тэхніка і пачаўся 
масштабны ра-
монт. Будзем спа-
дзявацца, што ў  
хуткім часе жыха- 
ры    Падлесся   ні  
пры якіх абставі-
нах не будуць ад-
чуваць сябе адрэ-
занымі   ад   астат- 
няга  свету. 

Абласная газета “Магілёўскія ведамасці” 14 лістапада 2009 г. прысвяціла свой нумар 
надыходзячаму святу -- Дню работнікаў аграпрамысловага комплексу і пераапрацоў-
чай прамысловасці.  У ліку іншых публікацый былі  і  разважанні дырэктара нашага 
ААТ «Фірма «Кадзіна» Уладзіміра Віктаравіча ДАВЫДАВА.  

*    *    * 
Не удержать души нам в клетке, 
Она на  волю рвётся. 
Взять да и выпустить её – 
Что больше остаётся? 
И пусть летит, преград не зная, 
Дорога лентой вьётся. 
На мир пусть смотрит свысока, 
Она опять вернётся. 
Да не сразит стрела лихая, 
С пути пусть не собьётся. 
Молиться. Бога лишь просить? 
Что больше остаётся?.. 
Живите всласть и много лет 
Вас беды не коснутся. 
И души ваши лишь на миг 
Пусть с вами расстаются, 
Чтобы почувствовать, узнать 
Всю прелесть жизни этой, 
И после чтобы  
               вам сказать, 
Что лучше жизни                     
                             нету. 

*    *    * 
Бегут наперегонки  
Горе с радостью. 
Без горечи  
               не чувствуется сладости. 
А без падений не бывает взлётов, 
И нет любви,  
                   коль рядом нет кого-то. 
Без молодости не бывает старости, 
Без силы не бывает слабости, 
Без детства не бывает глупостей, 
Без дураков не будет тупости, 
Без солнца и дождя  
                                  не будет радуги... 
 
Живите, люди, и чему-то радуйтесь, 
Оставив всё плохое позади! 
Живите, люди, и дарите радости, - 
Прекраснее вам не пройти пути! 

            Старонку  падрыхтавала  бібліятэкар  Брылёўскай сельскай бібліятэкі  Юлія  ЯЦКОВА 

                 
 
 
 
 
 
 

 

 
 
 
 
 
 

   
 
 

               
 
 
 
 

 
              Неизвестный автор 
 
 В лабиринтах  
                        земного круга, 
 Посреди мирской суеты 

Бродят люди и ищут друг друга... 
Половинки ищут свои... 
                   Носят в сердце надежду с собою, 
                   Каждый верит, что где-то она, 
                   Ждёт -- и станет его судьбою 
                   Та, родная его душа... 
Ходят, бродят люди по свету, 
Разжигая костры любви. 
Обойти могут всю планету, 
Чтобы счастье своё найти. 
                   И не бойтесь стереть ботинки -- 
                   Можно новых купить потом. 
                   Вы ищите свои половинки -- 
                   В жизни легче всегда вдвоём... 

 
           Брат можа не быць сябрам,  
    але сябар – заўсёды брат. 
                         Бенджамін Франклін,       
       амерыканскі дзяржаўны дзеяч. 

 
 РАДЗІНА 

    Самымі старажытнымі  і  ра-        
  разам  з  тым  самымі жыцця-  
  здольнымі алносінамі аказа-

ліся адносіны паміж мужчынам і жанчынай, якія з 
цягам часу разрасталіся ў магутнае дрэва Сям’і – 
Роду – Суполкі – Племені – На-роду. 
     Сям’я аб’ядноўвае ў сабе прадстаўнікоў двух 
Родаў – па матчынай і бацькавай лініі. Паспра-
буем выбудаваць сістэму ўзаемаадносінаў у сям’і 
паміж двума родамі. 
► Зяць --  муж дачкі. У народзе пра гэта “на-
бытае” сваяку гаварылі так: “Адно дзіця наро-
джанае (дачка), а другое наканаванае (зяць)”;  
“Адно дзіця раджона, а другое суджона”.  Калі зяць 
прыходзіў жыць у хату да цешчы, то ў вёсцы яго 
называлі прымаком:  “Прымачы хлеб – сабачы”;  
“Хто ў прымах не бывае. той і гора не знае”;  
“Прымак пятнацаць гадоў цешчынага ката на 
“вы” называе”;  “Прымак адным вядром восем 
гадоў ваду носіць”. 
► Нявестка (ятроўка)  --  жонка сына.  Неадна-
значнае стаўленне было і да нявесткі ў чужой 
сям’і:  “Сяннік не падушка, нявестка не дачушка”;  
“Кукушка -- не птушка, нявестка – не дачушка”. 
► Свёкар --  бацька мужа. Свякроў (“свекруха”, 
“свякрова”) – маці мужа.  “У хвацкім свёкру праўды        

 
 
 
 
 
 
 
 няма”;  “Як добра свякроў, то добра і нявестка”. 
►  Дзевер --  брат мужа. 
► Залвіца (залоўка) – сястра мужа. У народзе 
шырока існуе паданне, што нявестка лягчэй на-
ладжвае адносіны з мужчынскай паловай свая-
коў мужа, і горш складаюцца адносіны з жаночай 
паловай, асабліва з яго сёстрамі. Народная пры-
казка безапеляцыйна канстатуе:  “Лепей дзевя-
роў чатыры, чым заловачка адна”;  “Залоўка 
злая, як свякроўка ліхая”;  “Залоўка – змяіная га-
лоўка”. 
► Цесць – бацька жонкі. Цешча – маці жонкі. 
“Цесць любіць чэсць, а зяць любіць узяць”;  “Зяць 
любіць жонку здаровую, а цешчу багатую”;  “Быў 
у цешчы, рады ўцекчы”. 
► Швагер --  а) брат жонкі;  б) муж сястры;        
в) муж сястры жонкі.  Швагерка (сваячніца) – 
сястра жонкі. 
►  Браціха  (братовая) – жонка брата. 
► Цётка --  сястра маці (бацькі).  Дзядзька --  
брат маці (бацькі). 
► Сваты --  бацькі мужа і жонкі ў дачыненні ад-
но да аднаго.  У традыцыйнай народнай культу-
ры існавала нямала пажаданняў, якіх неабходна 
было прытрымлівацца ў адносінах паміж сватамі. 
Так, каб новыя сваякі не пасварыліся паміж са-
бою і не сапсавалі добрасуседскія адносіны, існа-
ваў звычай, які загадваў сватам па чарзе навед-
ваць адно аднаго ў вялікія гадавыя святы – такія, 
як Масленіца, Вялікдзень і інш. 
► Хросныя бацькі --  з прыняццем хрысціянст-
ва і ўводзінамі абавязковага хрышчэння немаў-
ляці з’явілася яшчэ адно кола роднасных узаема-
адносінаў:  хросны бацька – малады чалавек 
або мужчына, які пахрысцмў дзіця;  хросная 
маці – маладзіца або замужняя жанчына, якая 
разам з хросным бацькам хрысціла нованарод-
жанага;  хрэснік  (хрэсніца), хросны сын (дачка) 
– хлопчык або дзяўчынка, якіх хрысціла гэтая 
пара хросных бацькоў.  Кум і кума --  хросныя 
бацька і маці ў дачыненні да родных бацькі і маці 
хрэснікаў ў народных традыцыях:  “Добрая кума 
дадасць розума”;  “Кума ды кум наставяць на 
розум”. 

                   Известный артист  
     Александр ДОМОГАРОВ --  

  о  бабушкиных  приметах 
     --  Как-то раз  у  нас дома поте-
рялся  пульт  от  телевизора.  Ни-
кто не может найти его четвёртый    

   день.   Я спрашиваю у домашних: 
  «У  нас  есть  носовой  платок где-  
  нибудь?»  Приносят. Бабушка мне   
  говорила:  «Потерял  вещь  –  при- 
  вяжи  платок  к  ножке  стола».   Я   
  привязываю платок –  протягиваю  
  руку:   пульт у меня.   Клянусь, это  
  правда!   Вот и не знаю, верить ли  
  после этого в приметы... 

21.11.2009 г. 

17.11.2009 г. 

       18 лістапада 2009 г. на 41-м 
годзе жыцця памёр Аляксандр  
Мікалаевіч Арцёмаў. 
    Ён нарадзіўся ў г.Магілёве ў 
сям’і Мікалая Пятровіча і  На- 
дзеі    Данілаўны   Арцёмавых, 
але заўсёды імкнуўся  ў  нашы 
Брылі  --  да  працалюбівай не-
шматслоўнасці дзядулі Данілы 
Іванавіча Мяшкова і сонечнай 
гасціннасці   бабулі   Антаніны 
Іванаўны. Тут яму заўжды бы- 
ло цёпла і ўтульна,  тут ён зна- 
ходзіў душэўную спагаду і спа- 
кой... 
     Адвучыўшыся ў школе і ат-
рымаўшы   спецыяльную  аду- 
кацыю, Аляксандр Мікалаевіч 
заняўся складанай  і  адказнай 
шафёрскай справай і шмат га- 
доў вадзіў вялікагрузныя аўта- 
мабілі  па  дальніх маршрутах.  
Пабываў у многіх  краінах све-

ту,  куды прывозіў сваю лагод- 
ную  беларускасць,  а  вывозіў 
адтуль шматлікія ўражанні.  
       Сваю  абранніцу,  Таццяну 
Ільінічну  Юрасаву,  сустрэў  у 
нашых мясцінах  --  у суседняй 
вёсцы Качурына. З’явілася ся- 
м’я, нарадзіліся дочкі Наталля 
і Кацярына.  Было  шмат  спа- 
дзяванняў і планаў на будучы-
ню,  але не усім  ім было нака-
навана спраўдзіцца. 
    Жыццёвыя прасторы толькі 
развінулася  перад   Аляксанд-
рам Мікалаевічам, але цяжкая 
хвароба   зрабіла   свой  чорны  
адлік. І вярнуўся наш сябра на 
вечны спачын  у  родныя абся- 
гі...                         
     Бывай!.. 
                    АДНАВЯСКОЎЦЫ. 
       
                              

       18 лістапада 2009 г. на 61-м 
годзе жыцця памёр Рыгор Вік- 
таравіч Смаляроў. 
    Ён нарадзіўся 17 кастрычні-
ка 1949 года ў в.Брылі  ў сям’і 
Віктара Аляксандравіча  і  Зоі 
Цітаўны  Смаляровых.  З  дзя- 
цінства  прызвычаіўся да пра- 
цы,   і,  скончыўшы   Брылёўс- 
кую школу,  а потым  і  прафе-
сіянальна - тэхнічнае  вучылі- 
шча № 4  ў  Магілёве,  пайшоў 
працаваць электрыкам у магі- 
лёўскае аб’яднанне “Гарсвет”. 
І   ўсё  сваё  працоўнае  жыццё 
аддаў  гэтаму  прадпрыемству, 
дзе   вызначаўся   стараннымі 
адносінамі   да  працы  і  твор-
чым  падыходам  да  пастаўле-
ных задач. 
   Жыццёвы шлях Рыгора Вік-
таравіча аднойчы сышоўся  з      
з  шляхам Валянціны Мікала- 

еўны Яфрэмавай,  і яны выра- 
шылі стварыць сям’ю. І нара- 
дзіліся  у іх дзве дачкі  -- Свят-
лана і Людміла,  а  потым уну- 
кі Андрэй, Хрысціна  і  Арцём  
сваімі звонкімі галасамі ўпры-
гожылі жыццё. 
      Як гэта часта бывае, за со- 
нечнымі днямі ідуць і пахмур- 
ныя -- і выпрабаванні лёсу не 
абмінулі Рыгора Віктаравіча. 
Але ён заўсёды імкнуўся стой-
ка  і  годна  прымаць выклікі 
жыцця,  не губляючыся  ў  гэ- 
тых скрыжаваннях. 
    На жаль,  кароткім быў яго 
жыццёвы  шлях,   але  добрая  
памяць засталася. 
    Бывай, Рыгор Віктаравіч!..                               
                   АДНАВЯСКОЎЦЫ. 
 
 
 


